
IL-VERBI TAL-VIZITAZZJONI

X’kienet kapac¢i taghmel il-Kelma ta’ Alla! Ma ninsewx illi din il-laggha, hawnhekk
irrapprezentata f’din l-istatwa sabiha, setghet issehh ghax it-tnejn li huma, Marija u
Elizabetta, kellhom widnejhom tajbin: mhux biss is-sens ta’ smigh, imma fuq kollox il-
kapacita li jilgghu fil-qalb taghhom il-Kelma ta’ Alla. Ma ninsewx illi t-tnejn kienu ghadhom
gejjin minn esperjenza qawwija hafna: Marija mill-esperjenza tas-sejha fit-thabbira tal-anglu,
u Elizabetta flimkien mar-ragel taghha Zakkarija kellhom l-esperjenza wkoll tat-thabbira tal-
anglu fil-Qaddis tal-Qaddisin, fit-Tempju ta’ Gerusalemm, illi habbrilhom illi wara tant
zmien fi xjuhitha Elizabetta kien se jkollha tarbija. U 1-Kelma ta’ Alla mismugha u milqugha
min-naha ta’ Marija u 1-Kelma ta’ Alla ddubitata u mhix accettata min-naha ta’ Zakkarija,
imma almenu mismugha, irnexxielha tqalleb il-hajja ta’ dawn iz-zewg familji, ta’ dawn iz-
zewg persuni. I1-grajja tal-lum hi possibbli minhabba li t-tnejn, Marija u Elizabetta, u 1-familji
taghhom hallew il-Kelma ta’ Alla tidhol fil-hajja taghhom. Zakkarija u Elizabetta bilfors,
ghax il-Kelma ta’ Alla tant kienet gawwija illi baqghet ghaddejja u fagghet sahansitra d-dubji
u l-mistogsijiet ta’ Zakkarija. U Marija, il-qaddejja tal-Mulej li fethet qalbha berah u qaltlu:
“Ha jkun minni i trid int” (ara Lq 1:38).

X’tista taghmel il-Kelma ta’ Alla li nisimghu hawn gew? Jien nahseb li 1-Festa taghkom, din
il-festa kbira li geghdin nic¢celebraw, hija celebrazzjoni tal-effett ta’ meta Alla jitkellem.
Inkella ha nibgghu niftakru fil-grajja ta’ Marija u Elizabetta ta’ elfejn sena ilu u fughom u
ninsew illi dak li gara jista’ jigri fil-hajja tieghek u tieghi. U x’taghmel Marija? Titlaq. II-
Vangelu qalilna “f’dawk il-granet” (v. 39), jigifieri dritt wara li semghet lill-Anglu jkellimha.
Elizabetta kienet fis-sitt xahar taghha, jghidilna San Luqga. Isimghu I-verbi...

“Qamet” (v. 39). Mela I-Kelma ta’ Alla li tqajmek. Qajmitha lil Marija I-Kelma ta’ Alla. Ma
hallithiex bilgieghda fuq il-bank tal-knisja. Imma kif semghetha din telget minn hawn, harget
mid-dar taghha ta’ Nazaret. Din qalet: ‘Hawn irrid naghmel xi haga’. I1-Kelma ta’ Alla ma
hallithiex bi kwietha, gamet.

Marret “thaffef” (v. 39) lejn l-gholjiet. Thaffef, mhux bil-mod. Insibu kemm-il darba fil-
Vangelu dan il-verb. Ftit wara nsibu li r-raghajja “marru jghagglu” (2:16), jghidilna 1-
Vangelu. Imma ghaliex? Ghax hemm xi haga sabiha li jridu jaraw. Marru jghagglu r-raghajja,
ihaffu. II-Lhud sahansitra hekk bagqghu jaghmlu sal-gurnata tal-lum... Jekk tkunu Izrael il-
Gimgha filghaxija jew is-Sibt sa nofsinhar, taraw il-Lhud libsin proprju bl-ilbies taghhom, li
jingharaf, sejrin lejn il-hajt li baga’ wieqaf, fil-bazi tat-Tempju ta’ Gerusalemm. U mhux
mexjin bil-mod jew ipacpc¢u. Tafu kif imorru? Kwazi jigru, jghagglu, u jekk jista’ jkun bil-
ktieb taghhom ma’ wi¢chom biex ma jaraw lil hadd. Sejrin jghagglu fejn? Biex jagqraw il-
Kelma ta’ Alla, biex jisimghu lil Alla jkellimhom, biex jaghtihom I-Ahbar tas-salvazzjoni
sabiha ma’ dan il-hajt tat-Tempju ta’ Gerusalemm. Issa ahna ghandna lill-Mulej Gesti mhux
biss hawn, imma 1-Mulej Gesu fil-mara tieghi, fir-ragel tieghi, fit-tfal tieghi, b’mod specjali
f’dawk l-aktar imqgarbin, f’dawk l-aktar li lili jgaghluni niehu pacenzja, jisfidawni biex
incarrat ftit aktar qalbi. Ghandna 1-Mulej Gesu jistenniena. Allura Marija tmur thaffef ghand
Elizabetta: “marret thaffef lejn 1-gholjiet”.



Ghandna l-verb l-iehor: “dahlet ghand Zakkarija” (v. 40). Kemm hu sabih dan il-verb ‘tidhol
ghand’! Ftit qabel, kien dahal l-anglu ghandha. X’jigifieri tidhol ghand? Ahna llum bil-
maqlub, kwazi kwazi mhux kulhadd, imma tismaghha: “Jien ma nissaportix siegha d-dar
maghlug, irrid nohrog barra”. Haga sabiha li tohrog il barra. Imma x’inhu s-sens ta’ li dahal
ghandha l-anglu? X’inhu s-sens li dahlet ghand Elizabetta? Hu s-sens tal-importanza tar-
relazzjonijiet ta’ bejnietna, illi 1-bniedem ma jistax jghix wahdu, ma jkampax wahdu, mhux
awtosufficjenti. Kemm nghix f’illuzjoni illi wahdi nista’ nkampa! Le, ma tistax tkampa
wahdek. Int ghandek bzonn haddiehor u haddiehor ghandu bzonnok. Ghadna bzonn xulxin.
“U dak se nigi bzonnu jien?”... Kemm nghiduha! “Dak min jafu?”... Ma nistghux nghiduha!
U jekk jien nghid: “U dak se nigi bzonnu?” ghal Guzeppi, ghada nghidha ghar-ragel tieghi.
Ghax Guzeppi u r-ragel tieghi huma rgiel, huma bnedmin. Meta jien nibda neskludi dak ghal
hekk, dik ghal hekk, nispicca biex nohloq gzira madwari, inkun wahdi; nispi¢¢a biex
sahansitra nizola minni lil dawk li huma I-aktar grib tieghi. Min ikollu x’jghid ma’ dak u mal-
iehor, imbaghad jispicca biex ikollu l-inkwiet anki f’daru. Kif gal Gest, min jiggieled bis-
sejf, fl-ahhar jispi¢¢a biex jolgot lilu nnifsu (ara Mt 26:52) jew lil ta’ madwaru, jew lil dawk
li gatt ma ried jolqot. U allura Marija tidhol. Kemm huma importanti r-relazzjonijiet fil-hajja!

U x’taghmel? “Issellem” (v. 40) lil Elizabetta. Dawn il-verbi huma verament sbieh. Ftit gqabel
kien ghadu kemm sellmilha I-anglu lil Marija, u x’qalilha? “Ifrah, Marija” (v. 28) — “ifrah, hu
pjacir, hu gost, Marija”. Ahna nghidu: “Sliem ghalik, Marija”. It-traduzzjoni litterali ta’ dak
il-verb fl-imperattiv “kaire”, ifrah. Mhux ‘il-pa¢i mieghek’ jew °‘is-sliem’. Ifrah hi t-
traduzzjoni litterali. U allura meta Marija tmur ghand Elizabetta u ssellmilha, qed tghidilha 1-
istess haga: “Ifrah!”. U hawnhekk nistghu nibgghu sejrin nirriflettu fuq dan il-verb. Meta
niltagghu flimkien, il-persuna li niltaqga’ maghha nhalliha ahjar jew aghar? Tghiduli: “Skont.
Mhux dejjem”. Xi drabi jkun hemm anki twissijiet jew ahbarijiet li forsi ma tantx huma sbieh
xi rridu nghidu. Imma bhala attitudni tieghi, bhala persuna tieghi, min jarani gej, jew min
jiltaga’ mieghi — inkun ghadni ’l boghod — jiehu gatgha jew jiehu gost li se jiltaga’ ma’ xi
hadd li 1-hajja se jipprova jaghmilhielu nagra ahjar u mhux dejjem bit-tgergir, bil-geddum,
intaqqglu 1-hajja ta’ xulxin u mmagqgdru, naraw biss dejjem in-negattiv? “Ifrah”, galilha l-anglu
lil Marija kif dahal ghandha; u lil Elizabetta l-istess qaltilha Marija: “Ifrah, hu gost”. Kemm
nistghu nbiddlu I-hajja ta’ xulxin! Sempliciment bi tbissima, sempli¢ciment bi ftit pozittivita,
bi ftit ottimizmu. U tista’ verament illum tghixu I-ferh, illum fil-festa, anki jekk ghandek -
inkwiet. Min m’ghandux inkwiet? Toqghodx tistenna li tifrah meta ma jkollokx inkwiet, ghax
inkella tghix f’illuzjoni li xi darba ha tasal din il-gurnata, imma ma tasal qatt. Ahna l-Insara
ghandna l-possibbilta illi nifirhu anki fl-inkwiet, anki fid-dwejjaq taghna. II-Mulej Gesu
ghallimna illi tant ikollna fiduc¢ja u tama, illi l-istess problema taghna nistghu ndawruha
f’sagrific¢ju, ghotja f’att ta’ mhabba; kemm jekk tkun taghna, kemm jekk tkun ta’ dawk ta’
madwarna. U dan huwa potenzjal gawwi li jaghtina 1-Mulej — mhux kulhadd ghandu — li
ghandna ahna 1-Kristjani: it-tbatija tista’ ssir imhabba, offerta, ghotja tieghek u ta’ dawk li
thobb. Allura tifrah anki meta int ghaddej minn mument iebes fil-hajja, meta int ghaddej
minn mument difficli. U allura r-relazzjonijiet taghna ejja kemm jista’ jkun nippruvaw
naghmluhom pozittivi, nippruvaw naghtu t-tama lill-persuni li niltagghu maghhom.

Ghalekk Marija mbaghad tinfexx f’dik l-ghanja sabiha tal-Magnificat (ara Lq 1:46-55).
Kemm hu sabih il-Magnificat! Meta kont zghir kont nghid: “Imma dan gisu jien ma nifhmux
il-Magnificat. Qisu narah diskors imbieghed minni u paroli”. Imma mbaghad taf x’indunajt?
Illi forsi jien ma kontx kapaci nifrah bhal Marija! Indunajt illi forsi jien ma kontx kapaci
nifhem li anki mieghi Alla qieghed jaghmel hwejjeg kbar, u allura jien irrid nghix b’sens ta’
ringrazzjament. Mhux bit-tgergir u bit-tqanzih illi dejjem ghandu d-dejn mieghi. Din il-
mistogsija nistghu naghmluha llum, kull wiehed u kull wahda minna: “Jien konxju li Alla



ghamel hwejjeg kbar mieghi?”. U tghidli: “Ghamel hwejjeg kbar mieghi? Ghandi problema
hemmbhekk, ghandi sahhti gieghda hekk, ghandi dik id-diffikulta li t-tifel ghadu ghaddej minn
dik l-istorja. Imbaghad ghaddej minn... Allura Alla qed jaghmel hwejjeg kbar?”. U l-bgija,
gibtu b’idejk? Is-sabih gibnieh b’idejna, kollu kemm hu? Forsi I-ftit sahha li ghandna, il-
familja li ghandna, imkissra jew mhix, hi kif inhi, bid-diffikultajiet u 1-kunflitti kollha li fiha;
in-naqra xoghol li int tipprova taghmel u li tiekol il-hobz minnu kuljum... dak gibtu b’idejk?
Gibnieh b’idejna dan kollu? Allura ejjew inkunu konxji bhal Marija li ré¢ivejna hafna,
nimtlew fil-qalb taghna b’sens ta’ radd il-hajr. U nibdew nghidu grazzi! Jekk jien ma nkunx
konxju minn kemm ir¢ivejt, tafu x’jigrili? Nispi¢¢a ngerger u neqred il-hin kollu. U int trid
toqghod ma’ xi hadd li 1-hin kollhu jgerger? Zgur li hadd minna ma jixtieq. Allura Marija u
Elizabetta t-tnejn li huma, ghax semghu 1-Kelma ta’ Alla u hu kkonvin¢iehom permezz tal-
Kelma tieghu li huma mahbubin u salvati diga, Alla diga ghamel hwejjeg kbar maghhom it-
tnejn, allura bilfors li dawn mimlijin bil-ferh u jirradjaw madwarhom il-pozittivita, I-
ottimizmu, it-tama.

Araw kemm hi festa umana l-festa tal-lum, il-Festa li ticcelebraw intom! Hija propju I-
prototip, 1-ideal tar-relazzjonijiet, ta’ kif ghandhom ikunu r-relazzjonijiet ta’ bejnietna. Hija I-
ideal tal-volontarjat. Kieku jkollna nidhlu fil-profondita taghha din il-festa: Marija tisma’ 1-
Kelma u din tqajjimha, terfaghha; titlaq tigri, timxi biex taghti dagqa t’id lill-qaribha taghha
Elizabetta. Mela l-volontarjat mhux x’ghandi u m’ghandix aptit. Ghandi 1-flus, nista’ naghti,
ma nistax naghti. Mhux dak biss. Il-volontarjat Kristjan hu xi haga aktar profonda. Il-
volontarjat Kristjan hu Alla li lili jhobbni bi mhabba tal-genn.

Fil-fidi taghna nigu hawn il-knisja mhux tant biex Alla jhobbna. Le! Jekk naghmlu hekk
geghdin nizbaljaw kollox u ma fhimna xejn mill-fidi. Ahna nigu l-knisja biex inkomplu
niskopru kemm Alla diga habbna, kemm ahna diga mahbubin. U anki jekk ma tigix, anki jekk
tidneb u anki jekk taghmel x’taghmel, Alla jhobbok Il-istess. Anzi, jigri warajk aktar bhan-
naghga l-mitlufa tal-Vangelu. In-natura taghna tghidli: “Imma biex ihobbni Alla, biex forsi
ma tiginix hazin pesta, allura rrid immur il-knisja biex forsi...”. Le, mhux hekk! Il-fidi mhix
hekk. Meta nigu hawn ahna, hawnhekk kulma naghmlu sempli¢ciment niskopru kemm Alla
jhobbna. U meta jien niskopri din fil-hajja, allura m’hemmx ghalfejn jien naghmel min jaf
xiex biex inhossni mahbub.

Hafna mill-problemi tar-relazzjonijiet taz-zwieg minn fejn jitilqu? Ghax ma nhossnix mahbub
mill-mara tieghi jew mir-ragel tieghi. Ghaliex huwa importanti Alla fiz-zwieg? Ghax jekk
Alla jidhol fil-hajja taz-zwieg, allura jien bhala ragel mizzeweg, imqar jekk forsi l-mara
tieghi ma thobbnix kif nixtiegha jien, jew bil-maqlub, ir-ragel tieghi mhux ezatt kif nixtiequ
jien, ma jhobbnix dagskemm nixtieq jien... imma hemm l-imhabba ta’ Alla go fija. Alla
jhobbni tassew. Allura ghandi l-energija mhux biss biex naccetta r-ragel tieghi imperfett u
mhux preciz kif irridu jien, imma wkoll biex inhobbu kif inhu. Mela li jiena nigi naghmel it-
tieg hawnhekk, jew li jiena ndahhal lil Alla fil-hajja tal-familja, din mhix sempli¢ciment hekk,
magija, imma hija esperjenza ta’ hajja u ta’ fidi.

U dan kollu nitghallmuh minn dawn it-tnejn. Jisimghu 1-Kelma ta’ Alla, ihalluha tkellimhom
fil-qalb, mhux hawnekk biss [fil-widnejn], tidhol minn wahda u tohrog mill-ohra. Biddlilhom
lil qalbhom. Isiru pozittivi ghax mahbubin. Min hu mahbub ihossu kuntent. Min ihossu
mahbub? Hafna drabi ahna jkollna hafna bzonnijiet minn hawn u minn hemm. “Ghax irrid
inkun, irrid nimxi ’l quddiem, irrid inkun popolari, u ghax...”, ghax fil-fond ta’ qalbna ma
nhossuniex mahbubin. Min ihossu mahbub, ihossu li jista’ jaghti. Min ihossu mahbub, ihossu
li jista’ jirringrazzja. Min ihossu mahbub, meta jiltaga’ ma’ haddiehor jipprova jaghmlu aktar



kuntent, iktar sew milli hu. Din il-festa zommuha mhux biss f’mohhkom illum, imma l-hin
kollu, ghax ahna I-hin kollu f’relazzjoni, wiehed mal-iehor, wahda mal-ohra.

Ejjew nitolbu lill-Mulej dalghodu l-intercessjoni ta’ dawn iz-zewg gaddisin kbar u ta’ dawn
iz-zewg bnedmin kbar, Zzewg nisa ta’ veru: “Imbierka inti fost in-nisa” (v. 42), qaltilha dik.
Mara ta’ veru! Ara nimmaginaw li ghax dawn gaddisin, allura dawk ma kinux bnedmin... Le,
dawk nisa, bhalkom, ta’ veru. Nitolbu lil dawn iz-zewg qaddisin nisa biex jghallmuna
nhossuna aktar mahbubin minn Alla u allura nkunu kapaci aktar nidhlu f’relazzjoni semplici
ma’ xulxin u naghmlu l-hajja taghna naqra iktar bhal taghhom: mimlijin bl-Ispirtu s-Santu u
allura mimlijin bil-ferh, bil-paci tal-qgalb.



